
ANNOTATSIYA 

Ushbu maqolada umumta’lim maktablarida matematika fanining ,,Burchak 

turlari: toʻgʻri, oʻtkir va oʻtmas burchaklar. Bissektrisa’’ mavzusini oʻqitishning oʻziga 

xos xususiyatlari boʻyicha fikr mulohazalar yuritilgan.Dars jarayonida foydalanish 

mumkin boʻlgan interfaol usullardan ,,Qoidani toʻgʻri ayt’’ oʻyini va ,,mosini top’’ 

usulidan namunalar keltirilgan. 

 Kalit soʻzlar: matematika fani, burchak turlari, bissektrisa, dars jarayoni, 

interfaol usullar, ,,qoidani toʻgʻri ayt, Bissektrsisa haqida ma’lumot. 

 

 Kirish. 

 Zamonaviy ta’limni tashkikl etishga qoʻyiladigan muhim talablardan biri 

ortiqcha ruhiy va jismoniy kuch sarf etmay,qisqa vaqt ichida yuksak natijalarga 

erishishdir. Qisqa vaqt orasida muayyan nazariy bilimlarni oʻquvchilarga 

oʻquvchilarga yrtkazib berish,ularda ma’lum faoliyat yuzasidan koʻnikma  va 

malakalarni hosil qilish,shuningdek oʻquvchilar faoliyatini nazorat qilish,ular 

tomonidan egallangan bilim, koʻnikma va malakalar darajasini baholash oʻqituvchidan 

yuksak pedagogik mahorat hamda ta’lim jarayoniga nisbatan yangicha yondashuvni 

talab etadi. 

Oʻquv-tarbiya jarayonini samarali tashkil etish va boshqarish, yuqori sifat 

koʻrsatkichiga erishish oʻz-oʻzidan boʻlmaydi. Buning uchun, avvalo, ta'limning 

mazmunini, uning ilmiy nazariy va mеtodik saviyasini oshirish, oʻqituvchilarning 

mеtodik ta’minoti va ularga koʻrsatilayotgan mеtodik yordamni yaxshilash, tobora 

takomillashtirib borish, oʻqituvchining kasbiy mahoratini  va nufuzini oshirish zarur. 

Yosh avlodni zamon talablari darajasida oʻqitish kеlajakda barkamol inson, mustaqil 

fikrlovchi shaxs sifatida tarbiyalashdеk murakkab masalalarni muvaffaqiyatli hal etish 

koʻp jihatdan oʻqituvchining gʻoyaviy e'tiqodi, kasbiy mahorati, bilimdonligi, 

pеdagogik va axborot kommunikatsiya tеxnologiyalaridan foydalanib oʻquv-tarbiya 

jarayonini tashkil etishi va boshqarishiga bogʻliqdir. 

Pеdagogik tеxnologiya oʻz tizimiga ega boʻlib, unda komponеntlar kеtma-

kеtligi, oʻzaro bogʻliqligi, bir butunligi saqlanadi. Oʻquv-tarbiya jarayonida pеdagogik 

tеxnologiyaning boshqaruvchanligi shundan iboratki, bunda oʻquv jarayonini 

rеjalashtirish, tashxis qilish, natijalash, tuzatish kiritish imkoniyatlari mavjud. Bunda 

ta'limda kutilgan natijalarga erishiladi, vaqt tеjaladi.  Pеdagogik tеxnologiyaning 

tasdiqlanuvchanligi ishlangan modеl boshqa pеdagoglar qoʻllaganda ham xuddi 

ushanday samara,  natija bеrishi kеrakligini bildiradi. Bir soʻz bilan aytganda, ta'lim 

jarayoniga yangicha yondashib, ijodkorlik, bunyodkorlik tatbiq etilsagina, ta'lim 

samarali yangi bosqichga koʻtariladi. 

 Ushbu maqolada umumta’lim maktablarining Matematika kursidan ma’lum 

boʻlgan ,,Burchak turlari: toʻgʻri, oʻtkir va oʻtmas burchaklar. Bissektrisa’’ mavzusini 

oʻqitish boʻyicha ayrim mulohazalar keltiriladi va uslubiy koʻrsatmalar beriladi. 

 

Adabiyotlar tahlili. 

[1] maqolada matematika fanidan o‘quv mashg‘ulotlarini samarali tashkil etish 

bo‘yicha ayrim metodik tavsiyalar keltirilgan. Funksional analiz fanining “Chiziqli 

operatorning spektri va rezolventasi” mavzusini o‘qitishda ayrim interfaol usullarning 

qo‘llanilishi tadqiq qilingan. 

[2] maqolada Funksional analiz fanining “Chiziqli integral tenglamalar” 

mavzusini o‘qitishda interfaol usullarning o‘rni tahlil qilingan. Dastlab chiziqli integral 

tenglamalar va ularni yechish usullari qisqacha bayon qilingan. Chiziqli integral 

tenglamalarni yechish usullarini qanday tanlash bo‘yicha fikr-mulohazalar berilgan. 

Algebraik tenglamaga keltirish usuli orqali yechiladigan chiziqli integral tenglamalar 

bilan bog‘liq masalalar keltirilgan. O‘quv mashg‘uloti boshida, talabalarning mavzuni 

o‘zlashtirganlik darajasini aniqlashda va mavzuni takrorlashda qo‘llaniladigan 

innovatsion metodlar muhokama qilingan. 

[3] maqolada Matematik analiz, Funksional analiz va Matematik analizning 

tanlangan boblari fanlarining muhim bo‘limlaridan biri bo‘lgan “O‘zgarishi 

chegaralangan funksiyalar” bo‘limini o‘qitishga oid metodik tavsiyalar keltirilgan. 

O‘zgarishi chegaralangan funksiyalar va to‘la variatsiyaga oid ma’lumotlar hamda 

to‘la variatsiyani hisoblashning asosiy xossalari bayon qilingan. Talabalarning 

mavzuni o‘zlashtirganlik darajasini aniqlash imkonini beruvchi bir qator interfaol 

usullar va ularning qo‘llanilishi haqida fikr-mulohazalar yuritilgan. 

[4] maqolada uch zarrachalar sistemasiga mos model operatorni ikkita Fridrixs 

modellarining tenzor yig‘indisi ko‘rinishida tasvirlab o‘rganish usuli bayon qilingan. 

Bunda Funksional analiz fanining asosiy tushunchalari va metodlaridan foydalanilgan. 

[5] maqolada maqolada vektorlarning nuqta mahsuloti mavzusini kompyuterda 

o‘qitish texnologiyalaridan foydalangan holda o‘qitishning afzalliklari batafsil 

yoritilgan. Analitik geometriya fanini o‘zlashtirmoqchi bo‘lgan o‘quvchining 

qiziqishlari, dunyoqarashi, tafakkuri, intellektual va kasbiy qobiliyatlari ana shunday 

texnologiyalar asosida o‘qitishni tashkil etish jarayonida namoyon bo‘ladi. Oliy o‘quv 

yurtlarida talabalarga skalyar ko‘paytma tushunchasini o‘rgatishda kompyuter o‘qitish 

texnologiyalaridan foydalanish usullarini oshirish yo‘llari tahlil qilingan.  

[6] maqolada yangi o‘qitish usullariga ta’sir qiluvchi geometriyaning ba’zi 

xususiyatlarining roli, shuningdek, geometriyaning boshqa bo‘limlar bilan aloqasi 

ko‘rib chiqiladi. Geometriyani o‘qitishda yangi metodlarni qo‘llash, shuningdek, 

tegishli axborot texnologiyalari taraqqiyotini muhokama qilamiz. Geometriya 

darslarida doska, bo‘r, qog‘oz, qalam kabi klassik buyumlardan foydalanish yetarli 

emasligini zamonaviy tajriba tasdiqlaydi. Axborot tizimlari ko‘p harakat qilmasdan 

darslarni yanada dinamik va qiziqarli qilish imkonini beradi. Shu o‘rinda analitik 

geometriyada axborot texnologiyalari (AKT) haqida to‘xtalib o‘tilgan. 

[7] maqolada oliy o‘quv yurtlarining pedagogik ta’lim yo‘nalishlarida 

o‘qitiladigan “Oliy matematika” fanidan mustaqil ishlarni tashkil etish masalalari 

ko‘rib chiqilgan. Oliy ta’lim sifatini oshirishda mustaqil ta’limning o‘rni yoritilgan. 

“Oliy matematika” fanidan mustaqil ishlash uchun tavsiya etilgan mavzularning 

taxminiy ro‘yxati keltirilgan. Mustaqil ta’lim shakllari va uni tayyorlashda e’tiborga 

olinishi lozim bo‘lgan jihatlarga alohida e’tibor berilgan. 

[8] oliy matematika kurslari an’anaviy kurslardan tashqari zamonaviy ta’lim 

texnologiyalariga asoslanadi va talabalarni ko‘proq mustaqil izlanish va mehnat 

qilishga undaydigan usullardan foydalanish kerakligi aytilgan. Buni ko‘plab 

rivojlangan mamlakatlarning pedagogik jamiyatlari va olimlari qayd etib, ta’lim 

tizimida zamonaviy ta’lim texnologiyalari qo‘llanila boshlanganligi ta’kidlangan. 

O‘quv jarayonida ilg‘or pedagogik texnologiyalardan foydalanish darslarni rang-

barang, qiziqarli tashkil etish bilan birga o‘quv materiallarini chuqur o‘rganish uchun 

keng imkoniyatlar yaratilganligi qayd etilgan. 

[9] matematika fanini o‘rganish davomida ta’lim oluvchilarda ijodiy aktivlikni 

tarbiyalash jarayoni zamonaviy maktab matematika o‘qituvchilari oldida turgan 

dolzarb muammolarni bartaraf etish masalalari ko‘rib chiqilgan. O‘quvchilarda tarbiya 

va matematik qobiliyatlarni rivojlantirishda muhim vositalardan biri bu masalalar 

ekanligini inobatga olib, maqolada matematika fani olimpiadalarida tayyorlash 

bo‘yicha uslubiy ko‘rsatmalar, darslarni interaktiv metodlar yordamida tashkil etishga 

doir ba’zi namunalar keltirilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

 Asosiy qism. 

 Bizga maktab matematika kursidan ma’lumki ,,Burchak turlar: toʻgʻri, oʻtkir va 

oʻtmas burchaklar. Bissektrisa’’ mavzusi ,,Burchaklarni oʻlchash. Transpotir’’ 

mavzusidan keyin keladigan mavzu boʻlib, oʻquvchi transpotir yordamida 

burchaklarning gradus oʻlchovi nima? Yoyiq burchak necha gradus? Degan savollar 

haqida batafsil ma’lumotga ega boʻlsagina ,,Burchak turlar: toʻgʻri, oʻtkir va oʻtmas 

burchaklar. Bissektrisa mavzusini oʻzlashtirishda qiyinchilikga uchramaydi. Bunda 

yangi mavzu bayoniga oʻtishdan oldin oʻtilgan darsni oʻquvchilar hukmiga ,,Qoidani 

toʻgʻri ayt’’ oʻyinini havola qilish mumkin: 

 1) Burchakning gradus oʻlchovi qanday asbob yordamida aniqlanadi? 

 2) Yoyiq burchakning gradus oʻlchovi nimaga teng? 

 3) Strelkali soatda vaqt 3:00 boʻlganda soat va minut millari hosil qilgan burchak 

necha gradusga teng boʻlishini aniqlang? 

 4) 1  ga teng burchak deganda qanday burchakni tushunasiz? 

 5) OB nurda 60  va 120  burchaklarni yasang.Qanday burchaklar hosil boʻladi? 

 6) Berilgan OD nurga 150  li ABC burchakni qoʻying. 

 Oʻquvchilar navbat bilan yuqorida sanab oʻtilgan 6 ta qoidaga javob beradilar.Bu 

jarayonda oʻqituvchi javobning toʻgʻri yoki notoʻgʻri ekanligiga qarab izoh va 

toʻldirishlar qilishi mumkin. 

 Oʻtilgan mavzuni takrorlashda ,,Mosini top’’usulidan ham foydalanish yaxshi 

samara beradi.Bu usulda ,,Qoidani toʻgʻri ayt’’oʻyinidan farqli oʻlaroq javoblar aralash 

shaklda boʻlsada jadvalda oʻz aksini topgan boʻladi.Bu esa oʻquvchilarga toʻgʻri 

javoblarni eslashda yoki mantiqiy fikrlab topishda biroz imkoniyat yaratadi.Chunki 

koʻp hollarda javoblarni taqqoslash orqali ham bilimlarni mustahkamlash hamda 

oʻtilgan tushunchalarni mustahkamlash yaxshi samara beradi. 

 Oʻquvchilarga taqdim qilinadigan aralash jadval: 

1 Yoyiq burchak- A oʻtkir burchak 

2 90  dan kichik boʻlsa B oʻtmas burchak 

3 90 ga teng boʻlsa C 180  

4 90 bilan 180  orasida boʻlsa D Burchak bissektrisasi 

5 Burchakning uchidan chiqib, uni 

teng ikki burchakka ajratuvchi 

nur 

E Yoyiq burchak 

6 Qanday burchak bissektrisasi uni 

ikkita toʻgʻri burchakka ajratadi 

F Toʻgʻri burchak 

Oʻquvchilar oʻz fikr-mulohazalarini erkin bildiradilar,bir-birlarining javoblarini 

toʻldiradilar hamda oʻz-oʻzini nazorat qiladilar. 

 Shu bilan bir qatorda bu oʻrinda buyuk ajdodlarimizning mavzuga oid tadqiqot 

natijalridan,tarixiy ma’lumotlardan keltirish orqali oʻquvchilarda ajdodlarimizga 

nisbatan hurmat-izzatni shakllantirish mumkin.Masalan,buyuk ajdodimiz Abu Ali ibn 

Sino (980-1037) dunyoga mashhur ,,Tib qonunlari’’ni yaratgan alloma boʻlish bilan 

birga ,uning matematikaga oid tadqiqotlari ham bor. 

  Oʻquvchi oʻquvchilarning yangi mavzuni oʻzlashtirishga tayyor ekanligiga 

ishonch hosil qilgach,yangi mavzu bayoniga oʻtishi mumkin. 

  Yangi mavzu bayoni: 

Oldingi mavzularda ta’kidlaganimizdek, yoyiq burchakning gradus oʻlchovi 180  ga 

teng.Buni qisqacha: ,,Yoyiq burchak 180  g teng“ deb ham aytamiz.Burchaklar 

kattaligiga qarab turlarga ajratiladi.Agar burchakning gradus oʻlchovi: 90  dan kichik 

boʻlsa  

          

 90  ga teng boʻlsa –toʻgʻri burchak, 90  bilan  orasida boʻlsa-oʻtmas 

burchak deyiladi. Demak,oʻtkir burchak toʻgʻri burchakdan kichik,oʻtmas burchak esa 

katta boʻladi. 

Burchakning uchidan chiqib, uni teng ikki burchakka ajratuvchi nur burchak 

bissektrisasi deb ataladi. 

 Yangi mavzuga oid ma’lumotlar berilgach,ulardan foydalanib darslikda 

keltirigan misollar tahlil qilinadi. 

 Darsni yakunlashdan oldin,oʻquvchilarning mavzuni oʻzlashtirganlik darajasini 

aniqlash maqsadida quyidagi savollarni berish mumkin. 

1. Qanday burchak toʻgʻri  burchak deyiladi? 

2. Oʻtkir va oʻtmas burchaklar bir-biridan nimasi bilan farq qiladi? 

3. Soatning soat va minut millari toʻgʻri burchak hosil qiladigan vaqtlardan bir 

nechtasini ayting. 

4. Burchak bissektrisasiga ta’rif bering. 

5. Soatning soat mili 6 soatda necha gradusga buriladi? 

6. Qanday burchak bissektrisasi uni ikkita toʻgʻri  burchakka ajratadi? 

 

 Xulosa. 

 Maktab oʻquvchilariga Matematika kursining ,,Burchak va uning turlari” 

mavzusini oʻqitish jarayonida maqolada keltirilgan ma’lumotlardan foydalanish orqali 

darsning oʻtilgan mavzuni takrorlash, yangi mavzuni bayon qilish,darsni yanada 

samarali, natijador va qiziqarli qilib tashkil qilishda ta’limning turki interfaol 

usullaridan foydalanish mumkin. 

